Аса Мейірімді, ерекше Рахымды Аллаһтың атымен
Қырық сегізінші ереже:
«Әһлю-с-Сунна уәл-жәма’аның мәнһажына адамдармен қатынасты шыншылдықтың, сенімділіктің және ықыласты қарым-қатынастың негізінде құру жатады»


Аллаһ Тағала былай деді:
﴿ وَيَقُولُونَ طَاعَةٌ فَإِذَا بَرَزُواْ مِنْ عِندِكَ بَيَّتَ طَائِفَةٌ مِّنْهُمْ غَيْرَ الَّذِي تَقُولُ وَاللَّهُ يَكْتُبُ مَا يُبَيِّتُونَ فَأَعْرِضْ عَنْهُمْ وَتَوَكَّلْ عَلَى اللَّهِ وَكَفَى بِاللَّهِ وَكِيلاً ﴾
 “Олар: «Бой ұсындық», - деп айтады. Ал қашан қасыңнан кетсе, олардан кейбіреулері түнделетіп сен айтқаннан басқа нәрсені ойластырады. Аллаһ олардың түнгі күңкілдерін жазады. Сондықтан олардан бет бұр да, Аллаһқа тәуекел ет. Аллаһ толық кепіл” («ән-Ниса» сүресі, 81-аят).

Бірде адамдар Ибн ‘Умарға: «Біз билеушілердің (әмірлердің) алдына кіргенімізде оларға олардан шыққан кезіміздегіден басқа нәрселер айтамыз», - деді. Сонда ол: «Біз мұны екіжүзділік дейтінбіз», - деп айтты (әл-Бухари, 7178).

Шейхул-Ислам Ибн Таймийя (Аллаһ оны рахым етсін) былай деді: “Егер кәпірлер мен пасықтардың арасында тұратын мүмин әлсіз болса, онда оның мойнында қолмен жиһад жасау міндеттілігі болмайды.  Егер ол мұны тілімен жасай алса, онда (тілімен) жасауы керек, ал жасай алмаса, онда жүрегімен (жасайды). Бірақ осы орайда ол өтірік сөйлемеуі және жүрегінде жоқ нәрсені айтпауы керек. Ол өз дінін не ашық түрде ұстануы, не жасыруы керек, бірақ осы орайда ол кәпірлердің дініндегі барлық нәрселермен келісе бермеуге тиіс. Ол тек Перғауынның отбасындағы мүмин мен Перғауынның әйелі істеген нәрсені ғана істей алады. Бұл мүмин олардың дінімен келіспейтін еді, ол өтірік айтпайтын, ол жүрегінде жоқ нәрсені айтпайтын. Ол тек өз иманын жасыратын. Өз дініңді жасыру – бір бөлек, ал жалған дінді көрсету – басқа. Аллаһ Тағала мұны адам мәжбүрленген жағдайдан басқа ешқашан рұқсат етпейді. Аллаһ Тағала екіжүзді мен мәжбүрленген адамның арасын айырып ажыратты. Бидғаттарды жақтаушыларға келер болсақ, олар екіжүзділердің жағдайында. Олар мәжбүрленгендер сияқты емес. Мұның үстіне мәжбүрлеу Адам ұрпақтарының барлығы тарапынан байқала бермейді. Мысалы, мұсылман адам тұтқын болуы, немесе жалғыз өзі кәпір елдерінде өмір сүруі мүмкін, бірақ ешкім оны күпірлік сөздерін айтуға мәжбүрлемейді. Ол өз тілімен жүрегінде болмаған нәрсені айтпайды. Кәпірлер оны өздерінен деп ойлауы үшін, ол кәпірлерге қатысты жұмсақтық (танытуға) мұқтаж болуы да мүмкін. Бірақ тіпті осылай болған жағдайда да, ол жүрегінде жоқ нәрсені айтпауға тиіс. Ол бар болғаны шындығында жүрегінде не болса, соны жасырады. Жасыру мен өтірік айтудың арасында айырмашылық бар. Мүмин адам Аллаһ Тағала ол үшін ақтау жасаған жағдайларда өзінің сенімдерін жасыра алады. Мысал ретінде Перғауынның отбасынан болған мүминді келтіруге болады. Бірақ күпірлік сөздерін айтатын адамға, егер ол мәжбүрленген болмаса, ақтау жоқ.   
Мүмин адам оның діні туралы білмейтін кәпірлердің арасында өмір сүруі әрі олардың арасында сенімге ие болуы, олар оны жақсы көріп құрметтейтін болуы мүмкін. Өйткені оның жүрегіндегі иман оларға шыншылдықпен, сенімділікпен, ықыласпен және оларға жақсылықты қалаумен қатынас жасауға ынталандырады. Әрі бұл оның олардың дінімен келіспейтініне қарамастан (болады). Мысалы, өте шыншыл Юсуф (оған Аллаһтың сәлемі болсын) Мысыр елінің кәпір тұрғындарының арасында өмір сүрді. Немесе, мысалы, Перғауынның отбасынан өз иманын жасырған, бірақ соған қарамастан Мусаны (оған Аллаһтың сәлемі болсын) құрметтеген және: «Сендер бұл кісіні «Раббым – Аллаһ» дегені үшін ғана өлтірмексіңдер ме?» («Ғафир» сүресі, 28-аят), - деп айтқан мүмин кісі. 

Ал рафидилерге келер болсақ, олар кіммен сөйлессе де, міндетті түрде екіжүзділікті қолданады! Өйткені олардың жүректеріндегі дін бұзылған, және сондықтан да ол оларды өтірік айтуға, қиянатқа, адамдарды алдауға, оларға жамандық тілеуге итермелейді. Олар адамдарға зиян тигізу сәтін жібермейді. Олар өздері соған қабілетті болған жамандықтың ешбірін істемей қоймайды. Сондықтан да рафидилерді олардың ақидасын білмейтіндер де жек көреді. Адамдар кісінің рафиди екенін білмесе де, оның жүзінде екіжүзділіктің белгілерін көреді. Екіжүзділік тіпті оның байқамай сөйлеген сөздерінде де байқалып қалады. Олар тіпті әлсіз адамдарға қатысты да екіжүзділік көрсетіп жатады, бұл жерде екіжүзділікке деген ешқандай қажеттілік болмаса да” (Қз.: «Минһаж әс-Сунна», 6/425).

Алынған дереккөз: АбдуЛлаһ ибн Салих әл-‘Убайләннің «Сәләфтардың тәрбие мен түзету мәселесіндегі мәнһажының айқын түсіндірмесі» кітабы (шейх Салих ибн Фаузан ибн ’АбдиЛләһ әл-Фаузанның ескертпелерімен), 48-ереже. 

Араб тілінен орыс тіліне аударған: Арсен Абу Яхъя. 

Қазақ тіліне орыс тілінен аударған: «Абу Ханифа мирасы» сайтының редакциясы.
